
अतारांकित प्रश्‍न संख्‍या 1583 
जिसका उत्‍तर 24 दिसम्‍बर, 2018 को दिया जाना है ।
*****
बिहार में गंगा की सफाई और जीर्णोद्धार
1583. प्रो. मनोज कुमार झा: 
क्या जल संसाधन, नदी विकास और गंगा संरक्षण मंत्री  यह बताने की कृपा करेंगे कि: 
(क) 
बिहार राज्य में गंगा नदी की सफाई के लिए मंत्रालय द्वारा की गई पहल और व्यय की गई धनराशि का ब्यौरा क्या है; और 
(ख) 
वर्ष 2014-18 के दौरान बाढ़ की स्थिति से निपटने में बिहार राज्य की सहायता करने के लिए केन्द्रीय सरकार द्वारा जारी की गई धनराशि और बिहार सरकार द्वारा व्यय की गई धनराशि  का ब्यौरा क्या है?
उत्‍तर
जल संसाधन, नदी विकास और गंगा संरक्षण एवं मानव संसाधन विकास राज्‍य मंत्री (डॉ. सत्य पाल सिंह)
(क) नगरपालिका सीवेज, औद्योगिक बहिर्स्राव का परिशोधन, जैव-उपचार निकास, नदी सतह की सफाई, ग्रामीण स्वच्छता, नदी तट विकास, घाट और शवदाहगृह, वृक्षारोपण एवं जैव विविधता संरक्षण, सार्वजनिक पहुंच आदि सहित गंगा नदी की सफाई के लिए विभिन्न प्रकार के उपाय शुरू किए गए हैं। प्रदूषण शमन के लिए बिहार में 595 एमएलडी एसटीपी क्षमता के सृजन और 1737.71 किमी. जल मल नेटवर्क के लक्ष्य के लिए 4988.57 करोड़ रूपए की स्वीकृत लागत से 25 जल मल अवसंरचना परियोजनाएं शुरू की गई हैं। बेहतर मानव इंटरऐक्शन के लिए 243.27 करोड़ रूपए की स्वीकृति राशि के साथ एक नदी फ्रंट विकास परियोजना शुरू की गई। साथ ही, वन अनुसंधान संस्थान (एफआरआई), देहरादून द्वारा तैयार डीपीआर के अनुसार गहन वनारोपण के अतिरिक्त 63.78 करोड़ रूपए की स्वीकृत राशि से 14 घाटों तथा 1 शवदाहगृह का निर्माण कार्य शुरू किया गया है।
(ख) केन्द्र सरकार ने वर्ष 2014-18 के दौरान बाढ़ प्रबंधन कार्यक्रम के अंतर्गत बिहार राज्य को निम्नलिखित धनराशि जारी की।
	2014-15
	24.9162 करोड़ रूपए

	2015-16
	16.67 करोड़ रूपए

	2016-18
	शून्य


केन्द्र क्षेत्र के अंतर्गत नदी प्रबंधन कार्यकलापों और सीमा क्षेत्र (आरएमबीए) से संबंधित कार्यों नामक स्कीम क्रियान्वित की गई जिसके अंतर्गत बिहार सरकार द्वारा निम्नलिखित व्यय किए गए और केन्द्र सरकार द्वारा प्रतिपूर्ति की गई।
	2014-15
	51.27 करोड़ रूपए

	2015-16
	47.84 करोड़ रूपए

	2016-17
	शून्य

	2017-18
	52.57 करोड़ रूपए


******
